
మంజువాణి











		
గర్త యన భర్త యనఁగ సంహర్త యనఁగఁ

దత్సమంబులు చెల్లు భూధరనిశాంత.

	ఆ.	
సవిత సవితృఁ డనఁగఁ జను విధాత విధాతృఁ

డనఁగ నొప్పు నాత్మ యాత్ముఁ డనఁగఁ

గృతులఁ దత్సమములు వితతంబు లగుచుండు

ధనదమిత్ర చారుధవళగాత్ర.

సవితృఁడనుటకు

	క.	
సమరంబున భటులు గడున్

శ్రమ మొంది తమముగవిసిరినంగాని సము

ద్యమసంరంభుఁడు గవ్వడి

సమయంబని తొలఁగినట్లు సవితృఁడు గ్రుంకెన్.

విరాటపర్వము




విధాతృఁడనుటకు

	గీ.	
అతనికీర్తిప్రతాపంబ లవనిఁ గలుగ

నేల యివి యంచు మదిలోన నెపుడు దలఁచు

నపుడు పరివేషమిషమున నబ్జసూర్య

మండలముల విధాతృండు గుండలించు.

నైషధము








	గీ.	
హా! యుధిష్ఠురుఁ డెచ్చట నడఁగియున్న

వాఁడొ భీముని పార్థుని వర్తనంబు

